
KUNJUNGAN HORMAT PACE BUKA PELUANG KAKITANGAN AWAM LANJUT
PENGAJIAN

UUM ONLINE: Pusat Pendidikan Professional dan Lanjutan (PACE) diketuai Pengarahnya,
Prof. Madya Dr. Halim Mad Lazim telah mengadakan kunjungan hormat ke atas Pengarah
Seksyen Pertanian, Unit Perancang Ekonomi, Kementerian Hal Ehwal Ekonomi dan juga
Setiausaha Kerajaan Negeri Perlis, baru-baru ini.

Dalam kunjungan ke atas Dato' Yatimah Sarjiman, Prof. Madya Dr. Halim memperkenalkan
PACE dan juga UUM, selain menerangkan peluang kakitangan awam untuk melanjutkan
pengajian di UUM melalui program pengajian jarak jauh (PJJ).

Selain itu, perjumpaan tersebut juga membuka peluang kepada agensi-agensi di bawah kawal
selia Dato' Yatimah untuk mengikuti projek-projek latihan dan konsultansi yang berpotensi.

Kemudian, Prof. Madya Dr. Halim bertemu Setiausaha Kerajaan Negeri Perlis, Azman Mohd
Yusof yang mana beliau telah menerangkan tentang peranan PACE dan mengalukan
kakitangan kerajaan negeri Perlis untuk melanjutkan pelajaran ke peringkat yang lebih tinggi
pada masa akan datang.



Kunjungan hormat itu turut disertai Ketua Pegawai Eksekutif, Akla Sources Sdn Bhd iaitu
Zainal Akla Sulaiman yang merupakan alumni UUM.

